I.Түбәндәге биремнәрне үтәгез.
1. Арткы рәт, югары күтәрелештәге иренләшкән, чагыштырмача озын сузык билгеләмәсенә туры килгән сүзне билгеләргә

а) урман,   ә) болыт,   б) үлән,   в) сөлге

 2. Кайсы сүздә басым дөрес күрсәтелгән? 
а)  йоклагыз,    ә) төлкедәй,   б) әмма,    в) кемдер

3. Бирелгән сүзләрдә ничә ябык иҗек бар?

Исем, тукран, балта, тау, туй

а) 4,     ә)3,    б)5,      в)6   

4. Әйтелеше һәм язылышы туры килмәгән сүзләр рәтен билгеләргә.

а)  алсу, болан, такта,         б)  урманнар,  бал,  юкә
в) борынгы, төтен, унбер,   г) диван, сулык,  кар

II.  Лексикология. 
                  1.  Омонимнар төрен билгеләргә

Бөкте инде билне картаю.

Башка төрле булмый торган

Өй алдына баскан карт аю.

А) омофон,   ә) омомодель,   б) омограф,    в) омоформа, 
                   2. Парлы сүзләрне билгеләгез

а) әкәм-төкәм, уен-көлке,        ә) аккош, ислемай,

б) кура җиләге, дәү әни,          в) егерме биш, башлык.

III. Фигыльләр турында мисаллар белән дәлилләп языгыз.

IV. Текстка нигезләнеп, биремнәрне үтәгез.

  Көз ахырлары иде. Бакчадагы агачлар яфракларын күптән койганнар. Кошлар да җылы якка киткәннәр. Бары песнәкләр, чыпчыклар, ала каргалар гына калган. Алар кыштан курыкмыйлар бит. 

  Өч көн яңгыр яуды һәм суытып җибәрде. Аяк асты  - көзге шикелле, боз. Сакланып басмасаң, егылырга мөмкин. 

   Каршы таудан бер бабай төшеп килә. Бер кулына зур кәрзин тоткан. Икенче кулында – таяк. Бабай бер атлый да туктый, тагын атлый да туктый.

  “Ничек төшәр икән бу бабай? Кәрзине дә авыр ахры”, - дип уйлады чана шуучы малай һәм бабай янына килде. Янында чанасы да бар иде. 

    Малай карт янына килеп басты да аның кәрзинен алды: “Бабай, кәрзинегезне бирегез, аска алып төшәм, аннары үзегезне дә алырга менәрмен”, - диде. Бабай аңа: “Ай, акыллым, Кәрзинем төшсә, бик яхшы! Кәрзин булмагач, үзем әкрен генә төшәрмен әле!” – диде. 
1.Яз башы җиткән.
1. Текстка туры килә.  2. Текстка туры килми.  3. Текстта әйтелми.

2. Өч көн яңгыр яуган. 
1. Текстка туры килә.  2. Текстка туры килми.  3. Текстта әйтелми.

3. Аяк астында җир чыккан.

1. Текстка туры килә.  2. Текстка туры килми.  3. Текстта әйтелми.

4. Каршы таудан бер әби төшеп килә.

1. Текстка туры килә.  2. Текстка туры килми.  3. Текстта әйтелми.

5. Бабай кулына зур кәрзин тоткан.  
1. Дөрес.  2. Дөрес түгел.  3. Текстка туры килми.

6. Бабай сугышта булган. 

        1. Текстка туры килә.  2. Текстка туры килми.  3. Текстта әйтелми.

7.Малай бабайны күрми. 
        1. Текстка туры килә.  2. Текстка туры килми.  3. Текстта әйтелми.

8. Малай белән бабай таудан чанага утырып төшәләр.
1. Текстка туры килә.  2. Текстка туры килми.  3. Текстта әйтелми.

9.  Таудан төшкәндә бабай курыкты.

       1. Текстка туры килә.  2. Текстка туры килми.  3. Текстта әйтелми.       
10. Малай бабайга булышты.   
   1. Текстка туры килә.  2. Текстка туры килми.  3. Текстта әйтелми.

